ԱՄՓՈՓԱԹԵՐԹ
«««ՇԻՐԱԿԱՑՈՒ ՃԵՄԱՐԱՆ» ՄԻՋԱԶԳԱՅԻՆ ԳԻՏԱԿՐԹԱԿԱՆ ՀԱՄԱԼԻՐ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆՆ ՕՏԱՐ ԼԵԶՎՈՎ (ԱՆԳԼԵՐԵՆ) ԿՐԹՈՒԹՅՈՒՆ ԿԱԶՄԱԿԵՐՊԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԸ 
 ՀԱՍՏԱՏԵԼՈՒ ՄԱՍԻՆ
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	«««Շիրակացու ճեմարան» միջազգային գիտակրթական համալիր» փակ բաժնետիրական ընկերությանն օտար լեզվով (անգլերեն) կրթություն կազմակերպելու թույլտվություն տալու մասին» Հայաստանի Հանրապետության կառավարության որոշման նախաբանում որպես լիազորող նորմ, անհրաժեշտ է վկայակոչել նաև Հայաստանի Հանրապետության կառավարության 2011 թվականի հուլիսի 21-ի N 1072-Ն որոշման հավելվածի 7-րդ և 9-րդ կետերը, որոնց համաձայն սահմանվում են կառավարության որոշմանը ներկայացվող պահանջները և թույլտվության ժամկետը երկարաձգելու վերաբերյալ նախատեսված ժամկետները։ Միաժամանակ անհրաժեշտ է Նախագծի վերնագրում «Երևանի» բառից առաջ լրացնել ևս մեկ ««» նշան։

1. Նախագծի նախաբանում ի թիվս այլնի հղում է կատարվում ՀՀ կառավարության 2011 թվականի հուլիսի 21-ի N 1072-Ն որոշման հավելվածի 6-րդ,            7-րդ և 9-րդ կետերին, մինչդեռ, նախատեսվող կարգավորումը չի բխում «Նորմատիվ իրավական ակտերի մասին» օրենքի 13-րդ հոդվածի 1-ին մասի կարգավորումներից:
1. Նախագծի 2-րդ կետի համաձայն՝ որոշման 1-ին կետով նախատեսված «Միջազգային բակալավրիատի դիպլոմա» ծրագիրը չի իրականացվում Հայաստանի Հանրապետության պետական բյուջեի միջոցների հաշվին: Տվյալ պարագայում նախատեսվող դրույթի իրավակարգավորիչ նշանակությունն անհասկանալի է, ուստի գտնում ենք, որ այն ունի վերանայման անհրաժեշտություն:

